Агенцијата за заштита на правото на слободен пристап до информациите од јавен карактер, врз основа на член 109 став 1 и 2 од Законот за општата управна постапка (“Службен весник на Република Македонија“ бр. 124/2015), а согласно член 27 и член 34 став 1 од Законот за слободен пристап до информации од јавен карактер (“Службен весник на Република Северна Македонија“ бр. 101/2019) и согласно одредбите на Упатството за спроведување на Законот за слободен пристап до информации од јавен карактер (“Службен весник на Република Северна  Македонија“ бр.60/20), постапувајќи по Жалбата изјавена од Б. И.од Скопје, поднесена против Решенија на Град Скопје, на 17.11.2022 година го донесе следното 

Р Е Ш Е Н И Е
Жалбата од Б. И.од Скопје, поднесена против Решенија на Град Скопје бр.21-8877/3 од 29.07.2022 година и бр.08-11135 од 26.09.2022 година,  заведена во архивата на Агенцијата за заштита на правото на слободен пристап до информации од јавен карактер под бр. 08-285 на 04.11.2022 година СЕ ОТФРЛА како недопуштена.
О Б Р А З Л О Ж Е Н И Е

Б. И. од Скопје, на 04.08.2022 година и на 26.09.2022 година поднел Барање за пристап до информации од јавен карактер до Град Скопје, по предметот Барање за пристап до информации од јавен карактер, со кое побарал да му овозможи увид, препис или фотокопија од следната информација:

„Да извршиме увид во предметите: 1.бр.22/13-1680/3 од 10.03.2022 г. и 2.бр.22/13-1680/3-1 од 10.03.2022г.-барање за слободен пристап до информација од јавен карактер.“

Постапувајќи по Барањето на Барателот, Имателот на информации на 18.10.2022 година донел Решение бр.09-11135/2. Во Решението е наведено дека: „..во таа насока, Град Скопје ги донесе следните решенија и истите ги доставуваме во прилог: 1. Решение бр.22/13-1680/3 од 10.03.202 година и 2. Решение бр.22/13-1680/3-1 од 10.03.2022 година, но исто така напоменуваме дека Град Скопје истите уредно ги достави до барателот Бранко Илиевски на 02.06.2022 година со доставница, која беше вратена во Град Скопје заради недостапност на барателот на наведената адреса и Известување до Општина Центар на 18.03.2022 година-во прилог...предметот е вратен во Општина Центар на повторно постапување...е образложено зошто се стопира постапката и Барателот Бранко Илиевски потребно е да се обрати до матичната општина за повторно активирање на постапката за утврдување на правен статус на бесправно изграден објект...“


Незадоволен од наведеното Решение, Барателот на информации на 04.11.2022 година до Агенцијата поднесе Жалба, заведена во Агенцијата под бр.08-285. Во Жалбата е наведено дека: „....во образложението наведува дека бараме препис од деловникот од 1969г, и наведува дека истиот деловник е уништен затоа што рокот на чување на деловниците е 20 години. Но, ние никаде не бараме да извршиме увид во деловникот од 1969г, туку бараме да извршиме увид во деловната книга од 2022г за горе споменатите предмети...На 04.08.2022 г, ние поднесовме Барање заведено под нивни арх.бр.08-1680/2 до градоначалникот на Град Скопје Данела Арсовска, во кое побаравме да извршиме увид во предметите бр.22/13-1680/3 од 10.03.2022г и бр.22/13-1680/3-1 од 10.03.2022г и во деловните книги. Доказ:3.Барање бр.08-1680/2....Исто така, на 27.09.2022г, поднесовме Барање за пристап до информации од јавен карактер заведено под бр.К 08-11135/1 до градоначалникот на Град Скопје во кое побаравме за извршиме увид во предметите бр.22/13-1680/3 од 10.03.2022г и бр.22/13-1680/3-1 од 10.03.2022г и во деловните книги....“. Во прилог ги достави горенаведените Барања за пристап до информации од јавен карактер насловени до Градоначалникот на Град Скопје, со кои се бара истата барана информација, односно: „Бараме да извршиме увид во двата горе споменати предмети и во деловните книги, и по потреба да ни бидат доставени одредени документи во фотокопија....1.бр.22/13-1680/3 од 10.03.2022г. и 2.бр.22/13-1680/3-1 од 10.03.2022г“
Барателот на информации, исто така во Жалбата наведува и трето барање, односно Барање за пристап до информации од јавен карактер, заведено во Град Скопје под бр.21-8877/3 од 29.07.2022 година и оспорува Решение донесено од Град Скопје бр.09-8877/4 од 05.08.2022 година, врз основа на тоа Барање, кое не е доставено во прилог на Жалбата.
Агенција, преку е-маил заведен под бр.08-285 од 04.11.2022 година, ја препрати Жалбата до Имателот на информации и побара во рок од 7 дена да се произнесе по истата и до Агенцијата да ги достави сите списи во врска со предметот. 

Имателот на информации на 15.11.2022 година до Агенцијата достави Произнесување по Жалба бр.09-11135/5 од 04.11.2022 година, во кое наведува дека: „...укажуваме дека во предметната Жалба се наведени два предмети од каде по едниот предмет со наш основен архивски број 8877 е целосно постапено од наша страна,а во таа насока ја доставуваме целокупната документација по однос на тој предмет. Следно по однос на вториот предмет кој што е наведен во Жалбата со наш архивски број 20-11135/3 од 07.11.2022 година, иако Жалба смее да се однесува само за еден предмет, информираме дека е постапено согласно член 21 од Законот за слободен пристап до информации од јавен карактер....“. 

Агенцијата за заштита на правото на слободен пристап до информациите од јавен карактер, решавајќи по жалбата на Барателот на информацијата и расположливите списи по предметот, утврди дека Барателот на информации не постапил согласно одредбите од Законот за слободен пристап до информации од јавен карактер, истата ја отфрли како недопуштена, поради следните причини:
Агенцијата по разгледувањето на списите во предметот, утврди дека Барателот на информации поднел повеќе Барања за пристап до информации од јавен карактер до Град Скопје, додека поднесе една Жалба против решенијата донесени од истиот Имател.
Агенцијата му укажуа на Жалителот дека, жалба се поднесува против поединечен акт. Во конкретниот случај, е поднесена една Жалба, наместо да се поднесе жалба со секое поединечно одговорено, или неодговорено Барање, во законски предвидениот рок.

Согласно погоре наведеното, Агенцијата за заштита на правото на слободен пристап до информации од јавен карактер одлучи како во диспозитивот на ова Решение.


Ова Решение е конечно во управната постапка и против истото не може да се поднесе жалба.

ПРАВНА ПОУКА: Против ова Решение може да се поведе управен спор пред Управниот суд во рок од 30 дена од денот на неговото доставување.

